
(Lub Vev Xaib) Cov Lus Qhia Tshaj Lij Txog Kev Txo Nqis Cov Khib Nyiab Qub Zaub Mov 
Hauv Tsev: 

Kev txo cov khib nyiab qub zaub mov hauv tsev tsis yog tsuas muaj txiaj ntsig zoo rau ib puag 

ncig xwb tab sis kuj tseem pab txuag nyiaj thiab peev txheej tau. Nov yog qee cov lus qhia tshaj 

lij kom tswj tau zoo thiab txo qis cov khib nyiab qub zaub mov: 

1. Kev npaj pluas noj: Npaj koj cov zaub mov kom kav rau lub lim tiam tom ntej. Qhov no 

txo qis qhov yuav ua rau koj yuav tej zaub mov ntau dhau uas yuav ua rau noj tsis tag 

thiab lwj pog tseg. 

2. Kev muas khoom kom ntse: Sau ib daim ntawv teev cov npe khoom thiab yuav raws 

nraim li nws. Tsuas yog yuav yam koj xav tau es zam txhob yuav khoom raws li kev 

nyiam uas tuaj yeem ua rau zaub mov seem pov tseg. 

3. Kev khaws cia zoo: Khaws cov txiv hmab txiv ntoo thiab zaub cia kom zoo kom cia tau 

ntev tsis lwj. Siv lub dab rau khoom hauv koj lub tub yees lossis khaws cov khoom xws li 

qos yaj ywm thiab dos cia hauv qhov chaw txias, tsaus. 

4. Xub cia yam twg, xub thaum yam ntawv: Xyaum qhov FIFO (xub cia yam twg ua ntej, 

xub muab yam ntawv los ua noj ua ntej) thaum ntim khoom rau koj lub tub yees thiab 

chav rau khoom. Siv cov khoom qub ua ntej cov tshiab kom tiv thaiv kom tsis txhob lwj. 

5. Nkag siab txog hnub tas sij hawm: Kawm paub qhov sib txawv ntawm "sell by (muag 

ua ntej)," "use by (siv ua ntej)," thiab "best by (zoo tshaj plaws ua ntej)" hnub. Ntau cov 

zaub mov tseem muaj kev nyab xeeb rau noj tau thaum dhau cov sij hawm teev cia no 

yog tias muab khaws cia kom raug. 

6. Muaj tswv yim ua noj: Siv cov khoom seem rov qab los ua cov zaub mov tshiab lossis 

siv los xyaw lwm yam zaub. Qhov no txo cov khib nyiab thiab tau koj txuag tau zaub mov 

los ntawm kev ua ib yam zaub tshiab. 

7. Tsau khov: Muab cov txiv hmab txiv ntoo, zaub, thiab cov qhob cij uas seem tsau txias 

cia ua ntej lawv lwj. Ntau cov zaub mov tuaj yeem muab tsau khov thiab muab los siv ua 

kua txiv ntoo zom, kua zaub, lossis khoom ci tom qab tau. 

8. Faib ntxiv: Yog tias koj muaj ntau yam khoom noj seem los ntawm koj lub vaj lossis cov 

khoom seem ntawm ib pluas noj, xav txog kev faib mus rau cov neeg nyob sib ze, phooj 

ywg, lossis pab pawg sib faib zaub mov hauv zos. 

9. Kev paub txog thiab kev nco qab txog: Nco ntsoov txog qhov loj me thaum ua noj 

thiab noj cov pluas noj. Txhawb cov neeg hauv tsev neeg kom tsuas daus qhov zaub 

mov npaum li lawv tuaj yeem noj tag xwb kom txo tau cov zaub mov seem nkim pog 

tseg. 

10. Siv txhua feem: Muaj tswv yim nrog los siv cov khoom seem. Piv txwv li, cov tawv zaub 

tuaj yeem siv los ua kua zaub, thiab tawv txiv qaub tuaj yeem siv los ua khoom xyaw 

lossis ua kua zaub qaub. 

11. Qhia lwm tus: Qhia koj cov kev paub thiab cov lus tswv yim rau cov phooj ywg thiab 

tsev neeg kom tshaj tawm kev paub txog kev txo qis cov khib nyiab khoom noj nkim pov 

tseg. 

Los ntawm kev coj cov lus qhia tshaj lij no coj mus siv rau hauv koj cov haujlwm niaj hnub 

ua, koj tuaj yeem txo cov khib nyiab khoom noj nkim pov tseg hauv tsev, ua rau muaj kev 

ruaj ntseg hauv lub neej ntau dua thiab tseem pab txuag tau nyiaj thiab peev txheej. Yog 

tias koj tseem pheej muaj cov khib nyiab khoom noj nkim pov tseg, nco ntsoov muab lawv 



pov rau lub thoob khib nyiab ntsuab thiab / los yog pib ib lub thoob ua chim los yog ib pawg 

chiv es muab cov khoom seem thiab cov khoom khib nyiab no pov tseg rau hauv ua chiv. 

Kev ua chiv yuav hloov cov khib nyiab khoom noj pov tseg no mus ua cov av chiv zoo heev 

rau kev cog qoob loo. 

 

 


